
				এই পাতাটির মুদ্রণ সংশোধন করা প্রয়োজন। 
voo ቐጽሻሣ-ዋif(5ቛ !
হয় নাই। পুনরায় দেবী সিংহের লোকজন ( wide Rungpur District Gazetteer by Mr. Glazier 's fift if Fife by নিখিলনাথ রায় ) ( সম্ভবতঃ ইহারা স্ত্রী সৈন্য হইবে। ) বলপূর্বক টেপার বাড়ীতে প্ৰবেশ ও জুলুম করিয়া তাহার নায়েব ইজারদারকে বৰ্দ্ধিত হারে খাজনা দিবার একরার নাম দিতে বাধ্য করে । অতঃপর স্বগীয়া জয়মণি চৌধুরাণীর সহিত দশশালা বন্দোবস্ত হইয়াছিল। এই সময় হইতে পরগণার দুঃখদারিদ্র্য দূরীভূত হইল।
৬/জয়মণি চৌধুরাণী মহাশয় বদ্যান্যতাগুণে সৰ্বত্ৰ সুপরিচিত। ছিলেন, এবং স্বগ্রাম টেপা মধুপুরে ৬/শিব ও কালী দেবীর অনেকগুলি মন্দির নিৰ্ম্মাণ করাইয়াছিলেন ; পরে তঁাহার উত্তরাধিকারীগণ কর্তৃক আরও কয়েকটা মন্দির নিৰ্ম্মিত হয় । এই কালী বাড়ীতে ৬৮ লক্ষ্মীনারায়ণ আছেন ৷ প্ৰবাদ যে বৰ্ত্তমান টেপা পরগণায় পুর্বে লস্কর উপাধিধারী এক বংশ ছিল । এখনও টেপ গ্রামে “লাস্কর পাড়া” বলিয়া একটা পাড়া আছে ; কিন্তু লস্কর বলিয়া কেহ নাই এবং অবস্থাপন্নও কেহ নাই, কোনও রূপ ধ্বংসাবশেষ চিহ্নও নাই ; তবে কাছে একটী দিঘী আছে, তাহার নাম “চাকীর দিঘী” ; এই চাকী কে এবং লস্করদের সঙ্গে তাহার কি সম্পর্ক ছিল জানিবার উপায় নাই। প্ৰবাদ এ সম্বন্ধে মূক । বৰ্ত্তমান জমিদার বংশের স্থাপয়িত শ্ৰীযুক্ত মহাদেব রায় মহাশয় কোচবিহার রাজ্যে চাকরীকালীন সাহা কিছু সঞ্চয় করিয়াছিলেন, তাহা উক্ত লস্করকে ধার দেন । ধার দিবার সময় এই সর্ত হয় যে, নির্দিষ্ট দিনের মধ্যে টাকা শোধ করিতে না পারিলে বন্ধকী সমস্ত সম্পত্তি তাহার হইবে । বলা বাহুল্য, সেই নির্দিষ্ট তারিখের মধ্যে লস্কর টাকা দিতে পারিল না ; সম্পত্তি বৰ্ত্তমান বংশের প্রতিষ্ঠাতার হস্তগত হইল । কোচ

